[bookmark: _GoBack]Сабактын темасы:      Окуучу жайкы каникулду кантип пайдалуу өткөрсө болот?
Сабактын тиби: Жаңы билим берүүчү.
Сабактын  методу: көрөтмөлүү (демонстрация, көрсөтүү)
Сабактын жабдылышы: слайд, сүрөттөр
Сабактын максаты:
⁕ Окуучулар убакытты туура пайдалана билүүгө үйрөнүшөт.
⁕Ден соолукка, кам көрүүгө машыгышат.
⁕ Кичипейил, элпек болууну үйрөнүшөт.
Сабактын жүрүшү:
Уюштуруу:
Мугалим окуучулар менен учурашат. Балдардын сабакка даярдыгын текшерет.
Жагымдуу маанай түзүү:
Мугалим окуучуларга “Төрт мезгил” оюнун ойнотот.
Окуучулар ордуларынан турушат. ( Мезгилдер баттан айтылуусу шарт).
“Кыш” - дегенде окуучулар өздөрүн кучакташып, үшүгөн түр көрсөтүшөт, 
“Жаз” -  дегенде “дыбы-дып” деп жамгыр үнүн чыгарышат. 
“Жай”- чекесин сүртөт. 
“Күз”- эки колун көтөрүп, термелет.
Үйгө тапшырма:
Өтүлгөн тема боюнча суроо-жооп аркылуу талкуу жүргүзүлөт.
Жаңы тема:
    Жайкы каникул бир гана оюн күлкү менен коштолбостон жаңы нерселерди үйрөнүү, көптөн бери каалап жүргөн китептерди окуу, жаңы өнөрлөрдү өздөштүрүү менен коштолуусу зарыл. Ошондой эле мектеп учурунда жакшы түшүнө албай калган темаларды кайрадан карап чыгууга эң сонун мүмкүнчүлүк. Чет тилдерин үйрөнүүнү кааласаңар же ар кандай курстарга барууну ойлоп жүргөн болсоңор анда, каникул учурун пайдалангыла. Эң негизгиси жаңы окуу жылына жакшы эс алып, мыкты дем күч менен баргыла.
[image: https://kyrgyzmedia.kg/wp-content/uploads/2021/07/Rozovaya-publikatsiya-v-Instagram-na-zhenskij-den-s-risunkom-ruki-s-tablichkoj-8.jpg]1. Активдүү жашоо образын сактагыла
Спорт менен машыгуу же спорт залга баруу менен активдүү жашоо образын сакта. Өзүңөрдү кызыктырган спорттун түрүн тандап, жакын жерде жергиликтүү спорт сүйүүчүлөр бар-жогун билгиле. Сууда сүзүү — жай мезгилинде ысыкты жеңүүнүн мыкты жолу. Эгерде силер ден-соолугуңарды  чыңдагыңар келсе, спорт залга жазылгыла. 



[image: https://kyrgyzmedia.kg/wp-content/uploads/2021/07/Rozovaya-publikatsiya-v-Instagram-na-zhenskij-den-s-risunkom-ruki-s-tablichkoj-9.jpg]2. Кол өнөрчүлүк убакытты өткөрүүнүн мыкты жолу
Убакытты пайдалуу өткөрүү үчүн токуп же тигүүнү үйрөнгүлө. Ал үчүн жип жана ийне, түйүүчү шиш сыяктуу атайын буюмдар керектелет. Бул жабдуулар арзан жана Интернетте муну үйрөтүүчү жеткиликтүү көптөгөн окуу булактары бар. Татаал дизайнга өтүүдөн мурун жөнөкөй нерсени (шарф сыяктуу) жаратуудан баштасаңар болот. Негизги нерселерди өздөштүргөндөн кийин, силер өз жөндөмүңөрдү  колдонуп, досторуңарга жана үй-бүлөңөргө белектерди жасай аласыңар.

Бул эң маанилүү нерсе. Жайкы каникул китеп окуу үчүн эң сонун убак жана мүмкүнчүлүк. Муну колдон чыгарбагыла. Айылдык, шаардык китепканага же китеп дүкөнгө барып китеп алгыла. Жакын досторуңардан же туугандардан дагы сурап китеп алмашсаңар болот. Китеп окуу убакыттын өтүшүнө гана жардам бербестен, эс тутумуңарды жакшыртат.

Музыкалык аспаптарды ойноо менен мээни активдүү иштешин камсыздай аласыңар. Белгилүү бир аспапты тандаардан мурун эмнени ойной турганыңарды ойлонуп көрүңүз. Пианино же акустикалык гитараны колдонуп көргүлө.
Музыкалык аспапта ойноо көп тапшырмаларды аткарууга көмөктөшөт, ошондой эле мээдеги кан айланууну жакшыртып, эс тутумду чыңдайт.


[image: https://kyrgyzmedia.kg/wp-content/uploads/2021/07/Rozovaya-publikatsiya-v-Instagram-na-zhenskij-den-s-risunkom-ruki-s-tablichkoj-14.jpg]6.  Досторуңар жана үй-бүлөңөр менен убакыт өткөргүлө
Жайкы каникул убагында сааттап гаджет менен отургандын ордуна таза абага чыгып достор менен ойногон пайдалуу. Ар бир курактын өзгөчөлүгү бар. Силер бул учурга эч качан кайтып келе албайсыңар. Албетте, маал-маалы менен телефонуңарды  колдонуунун эч кандай жаман жери жок, бирок кээде бул шаймандар үй-бүлөңүздүн сапаттуу убакыт өткөрүүсүнө тоскоол болот. Биргеликте музей, сүрөттөр галереясына баруу.

7. Сүрөт тартуу
Сүрөт тартуу, сүрөт салуу, сүрөт түшүрүү. Сүрөт тартууга кызыккан балдар үчүн атайын арналган курстар. Бул курстарды балдар жеке эле кагазга сүрөт тартуу эмес, ташка, суу үстүнө, кум менен сүрөт тартууну үйрөнө алышат.

Практикалык  иш:
Болжолдуу түзүлгөн күндүн режими
· Балдар, каникулга чейинки күндүн режимине токтоло кетсек. Каникул башталгандан кийин бул режимдерибиз өзгөрүшү мүмкүн. 
[image: Режим дня школьницы: Блог — інтернет-магазин LapaBags — «Семья и Школа»]
· Кана эми балдар айтып көрөлү бул режим биздин каникул убагындагы режим менен туура келеби?

· Окуучулар алгач өз ойлорун айтышат. Андан соң каникул учурундагы күндүн режимин биргеликте түзүшөт.

· Мугалим, окуучулардын ойлорун эске алып, биргеликте түзүшөт.
8:00 ойгонуу
8:00-8:15 денеге көнүгүү жасоо
8:15-8:25 жуунуу
8:30-9:00 эртең мененки тамак ичүү
9:00-10:00 сейилдөө
10:00-12:00 китеп окуу, жайкы каникул учуруна берилген тапшырмаларды аткаруу
12:00-13:00 түшкү тамактануу
13:00-15:00 достор менен ойноо
15-00 үй иштерине жардамдашуу
17:00-курстарга баруу (тандоосу менен)
18:00-19:00 кечки тамактануу
19:00- кечки сейилдөө
20:00- телевизор көрүү
21:00 дем алуу
· Бул берилген убаккыттар сааттары боюнча айырмаланып, шарттарга байланыштуу өзгөрүшү мүмкүн. Ата-энелердин убакытына карап сүрөт галереясына баруу, тоого, жаратылышка эс алууга, музейлерге баруу. Мындай режимди туура түзүү менен балдарды убактысын туура бөлүштүрүп телефондо аз убакыт өткөрүүнү камсыздайт.

Мугалим: Кана, балдар айткылачы жайкы каникулга силер кандай пландарды түзүп жатасыңар?
Азалия: 
-Мен жайында чоң ата, чоң энемдикине барам. Алардын короосунда койлор, уйлар бар. Чоң апам мага ысык сүт берет. Айран уютат. Ал жерде менин досторум дагы көп.
Кыдырсейит:
Биз байкем экөөбүз  таята, таенемдикине барабыз. Таенем таттуу тамактарды жасайт. Таятам биз менен чогуу ойнойт.
Бекзат:
Мен жайкы каникулда Ысык-Көлгө барам. Көлгө түшкөн мага абдан жагат. Көлгө түшүп чыгып, кумдан ар түрдүү хан сарайларды курабыз.
Хадиджа:
Биз үй бүлөбүз менен биргеликте чет өлкөгө саякатка чыгабыз. Чет жерде биздин туугандарыбыз жашайт. Алар бизди конокко чакырып жатышат.
Байбек:
Мени атам жайында шахмат курсуна жаздырды. Эми мен шахмат ойногонду үйрөнөм.
Ариет:
Мен спорт менен машыгууну каалайм. Жай келсе футболго бара баштайм.

Сабакты жыйынтыктоо:
Мугалим: Балдар, убакытты туура пайдалануу менен биз- ден соолугубузга кам көрүп, жакындарыбыз менен чогуу убакыт өткөрүүгө эң сонун мезгил.  Ошондуктан, бул үч айлык эс алуу каникулубузду көңүлдүү жана пайдалуу өткөрүү үчүн азыртадан пландоо керек экенин эсибизге салалы.
Мугалим, окуучуларга ар кандай формада кесилген ( спортсмен, жердин картасы, китеп, топ) баракчаларды көрсөтөт. Окуучулар жайкы каныкулду кандай өткөрөрүн пландап жатканына карата баракчаларды тандап алышат. Мисалы: футболго бара турган окуучу топ формадагы баракчаны тандап алат дагы ага  “Менин жайкы каникулум” деген темада  өз оюн жазышат. 
Жазып бүткөн соң окуучулар баракчаларды доскага чапташат. Чапталган баракчалардан жалпы жыйынтык чыгарышат. Канча окуучу саякатка чыккысы келет, канча окуучу спорт менен машыккысы келет, канча окуучу китеп окуу менен алектенгиси келээрин чогуу талкуулашат.
Баалоо:
Окуучуларга мотивация берип, мактоо, алкоо аркылуу бааланат.

Иштеп чыккан мугалим:      Абылкасымова Айпери Маеровна.




image2.jpeg




image3.jpeg




image4.jpeg




image5.jpeg




image6.png




image7.jpeg




image1.png




